
 25. januar 2016 

 

Inatsisartut suleriaasianni § 37 naapertorlugu Naalakkersuisunut imaattunik apeqqute-

qarpunga: 

 

Apeqqutit: 

 

1. Ilumoorpa Qaqortumi uumasut nakorsaani uumasunut nakorsaataasiviup 

Ilulissanut nuunneqarsimanera?  

a. Taamaassimappat Naalakkersuisup pissusissamisoortutut isigaa 

kujataani 20.000-it sinnerlugit inuussutissarsiutaasunik 

uumasuuteqarfiusumi naammattumik uumasunut 

nakorsaateqannginnera? 

 

2. Naalakkersusut pilersaaruteqarpat pissutsinut tulluartumik kujataani 

uumasunut nakorsaataasiveqaleqqinnissaanut?  

a. Pilersaaruteqartoqanngippat tamannga suna tunngaviua? 

 

3. Naalakkersuisut perlerornermik annertuumik ajornartorsiortoqarnera 

ilisimavaat iliuuseqarfiginiarpaallu? 

(Inatsisartuni ilaasortaq Múte B. Egede, Inuit Ataqatigiit) 

 

Tunngavilersuutit 

Kujataani annertuumik uumasuuteqarfiusumi ukiaanerani maannakkullumi ukiuunerani 

teriannissanik perlerortunik annertuumik ajornartorsiuteqartoqarpoq pingaartumik 

savaateqarfinni toqqissisimatitsinngitsumik. Teriannissanik perlerortunik ajornartorsiuteqarneq 

ilaatigut savaatillit uumasuutaasa ataasiinnaanngitsup toquneranik kinguneqarsimavoq. 

Uumasuuteqarfinni perlerortoqarneranik ajornartorsiuteqarnerup piunerani perlerornermut 

akiuussutissanik amigaateqarneq aamma ajornartorsiutaangaatsiartut ilagaat. Uumasunummi 

nakorsaataasivik kujataani Qaqortumiittoq Ilulissanut nuunneqarsimavoq taamaalillunilu 

piffimmi nakorsaatinik pisariaqartitsoqarnera sukkasuumik iliuuseqarfissaagaluaq sukkasuumik 

iliuuseqarfigineqarsinnaani.  

 

 

 


